
*  *  *
Эх, каб воля мая —
Сама доля маяк —
На зубах маіх не скавытала,
У прачулых краях,
У вясновых гаях
Слова маці нідзе не стагнала б!
А чаму?
Скажа верш мой таму,
Хто ніколі нідзе не сагнецца.
Пасадзі у турму:
«Разам сэрца вазьму,
хай ад шчасьця аб краты заб’ецца
той жаўронак жыцьця,
пачуцьця адкрыцьця,
непамежнага,
вальназемнага,
той зялёны пястун,
іскрамётны вястун,
заварожны і множны —
Свабода!»

*  *  *
Мне б нарадзіцца шэрым віленскім катом
Такою ж шэрай восеньскай гадзінай,
Каб быць прыродным, паўнапраўным і адзіным
Тых пляцаў, вуліцаў, дамоў гаспадаром.

Майго сусьвету мне хапала бы штодня,
Каб і да сьмерці ім не надзівіцца
Ад Пагулянкі да далёкага Зьвярынца,
Дзе кожнае гарышча — нераскрыты скарб.

Мае няшчасныя двухногія сябры
Прыгожа і свабодна жыць не заміналі б.
Я б харчаваўся толькі у «Чырвоным Штралі»,
А ўлетку лена спаў на Замкавай гары.

У сакавіку б распачынаў такі канцэрт,
Што ўсе пародныя, дагледжаныя коткі
Зьбягаліся б ад Добрай Рады да Ліпоўкі,
Каб паспытаць мой не абы-які імпэт.

Мне невядомы быў бы чалавечы жах
Ад акупанцкіх крокаў патруля начнога,
Перабягаў бы ім апошнюю дарогу,
Бы цень зьнікаючы ў Антокальскіх дварах.

Свой вольны век пражыўшы, нібы лорд,
Я б змог аднойчы без стагнаньняў недарэчных
На могілках старых любімага Зарэчча
Залегчы, каб сустрэць апошні свой усход.

Мне б нарадзіцца шэрым віленскім катом.

*  *  *
У Эўропу адпраўляецца цягнік,
На пэроне праважаючых няма.
Там даўно растаяў ледавік,
А у нас — зіма, зіма, зіма.
А я так хацеў купіць білет
І шчасьлівы сесьці у вагон,
Ды паўсюдна шыльды:
«Места нет»,
Хоць пусты цягнік, пусты вагон.
Але можна хоць да Калымы
Браць білет і ехаць на усход.
Ды нашто мне Азія? Зімы
Мне і так хапае тут штогод.
Марыў я у сьвеце пабываць,
Ды, напэўна, выпаў іншы лёс:
Дома лёд душой адаграваць
І чакаць, калі спадзе мароз.
Цягніку махне мая рука
І вярнуся я у родны дом,
Там сусед з выявай мясьніка
Прыйдзе ў карты рэзаць перад сном.
А празь дзень яшчэ адзін сусед,
Пры вусах і зь велічнай пляшнёй,
Будзе праклінаць заходні сьвет,
Бо ён пагражае нам вайной.
Я ня стану слухаць балбатню,
Буду піць суседзкі самагон
І згадаю, як насустрач дню
У Эўропу мкне пусты вагон.

*  *  *
На волі жыць цяжэй, як у няволі, —
За ўсё цярпі, за ўсё адказ трымай,
Глядзі, які бяз маскі родны край,
Без кайданоў, ды ў голадзе і ў голі

Рабы, што вянуць на чужой зямлі,
Слугуючы Эўропе-гаспадыні.
Ўчуй, як Тарас рыдае ў дамавіне,
Бо закапалі мову маскалі

Ў яго магілу, а хахлы хітрушча
Ўзялі штандары нашы ў ваяры
І ведаюць адно: дзяры, бяры,
Сваю дзяржаву, як фасолю, лушчы.

Ня плач, Тарас, ня зможа забыцьцё
На волі волю, згірдзяцца маголы.
Дзяржаўнае і новае жыцьцё,
Яно цяжкое, як журботы й болі

Прымаеш не ад ката — зь нематы
Няма каго ўпікаць, бо ўсе браты,
Усім стае пакутніцкае долі.

Ды ёсьць дзяржава! І дужэе плоць,
Што патрабуе, быццам гліна, духу.
Дык у яе ўдыхнем не пацяруху,
А той агонь, што даў людзям Гасподзь!

*  *  *
Ты паглядзі, кім стала ты цяпер,
Баісься нават глянуць у люстэрка,
Бо ў поглядзе тваім стаіўся сумны зьвер,
Якога не прагнаць,
А клічуць — паняверка.
Ты моліш усю ноч:
Сыдзі, шальбер!
Я сукню белую хачу дастаць з куфэрка
І стаць ранейшай.
Ды не сыходзіць зьвер,
Журботны зьвер зь мянушкай паняверка.
Ты кажаш:
Мне нязносны твой ашчэр!
Каб ты мне ў вочы не глядзеў,
Я разаб’ю люстэрка.
Разьбіла.
Ды сьмяецца сумны зьвер,
Найгоршая з хімэр,
Нязводны паняверка.

М

*  *  *
Мазалёвая,
з крываточынай,
і ня сынава,
і ня доччына,
паўсядзённаю,
усеўладнаю,
як жыцьцё-быцьцё,
безагляднаю,
мова родная,
Богу годная,
уваскрэсьні, прашу,
Народнаю,
каб вясна мая
ачмурэлая,
як пялёстачак,
белым-белая,
засьвяцілася,
усьміхнулася,
жылкай кожнаю
адгукнулася:
добрым — шчырасьцю,
шчырым — шчодрасьцю,
шчодрым — міласьцю,
мілым — роднасьцю,
родным — дзейнасьцю,
дзейным — вернасьцю,
верным — мірам
і вечнай еднасьцю!

*  *  *
Крумкач чорны, крумкач страшны,
Прэч ад белай зямлі шчаснай,
Ты ня кліч зямлі задуху,
Хай ўваскрэснуць людзі Духам.

Крумкач, у вырай адлятай,
Стане сьветлым зноў мой край,
Соснаў гонкіх край, бяроз,
Край сумленных, шчырых сьлёз.

Бачыш ты, растуць дубы
У дубровах ля вады,
Птушкі гнёзды там будуюць,
На зямлі жыцьцё ратуюць.

*  *  *
Я — салдат. Баявыя патроны
Прыхаваў. Прыбярог і касу.
Пад харугваю дзядзькі Мірона
Варту вернасьці пільна нясу.

Досыць хмарыцца небу і сонцу —
Веснавы загудзеў крыгаход,
Маладыя сябры-каліноўцы
Зноў вызвольны склікаюць паход.

Сьцяг узьвіўся зранёны, караны,
Гневам праведным сьцяты кулак —
На калені, зладзей-вурдалак!
Разгінайся, народзе забраны!

Судны дзень грыміць з высяў дазорных,
Пад’ярэмны руйнуецца друз —
На бальшак разьняволена-зорны
Пераможна ступіў беларус.

Нашчадзь крыўская цьвёрдай пароды
Крышыць рогі глумлівай брыдзе,
І дзівуюцца брацьця-народы:
Хто гасьцінцам свабоды ідзе!

Дзе пачатак пачаткаў
з самаробнай сучаснай няволі?
Пэўна, гэты адказ
толькі сын паланянкі ўзгадае.
Мой сын.

*  *  *
Тураўскі валадар
нарадзіў некалі Вольгу,
а яе паланіў кіёвец.
Дзіця паланянкі Ўладзімер
спадкаемна стаў дзеяць
і Полацк спаліў,
а на попеле сына зачаў —
супраць волі ягонае маці Рагнеды.
Стуль пачатак пачаткаў.
Зь няволі.
Кажуць, што непадступныя самыя тыя,
хто вязьніцы зазнаў.
Ізяслаў гэта спраўдзіў.
Стуль пачатак пачаткаў.
Зь няволі.
І з волі.
Ізяслававай воляю Полацк
вольным зноў стаў.
Ненадоўга.
Бо ўнук Ізяслава Ўсяслаў
спадкаемна зноў дзеяў,
наўгародзкі ўчыніўшы пагром.
Ці можа адпомсна —
за прадзедаў гвалт ён у горад ягоны хадзіў.
Стуль пачатак пачаткаў.
Зь няволі.
Усяслава няволі ў кіёўскай цямніцы.
Каб пачуць звон радзіннага звону,
трэба ў пограб чужынскі патрапіць.
Але дзе тое выйсьце на волю,
калі ў пограб,
што выкапаў ты для чужынцы,
трапіў сам?

*  *  *
Зрываюць наш дзяржаўны сьцяг,
А мы — маўчым.
Пагоню топчуць на вачах,
А мы — маўчым.
Над роднай мовай адны зьдзекі,
А мы — маўчым.
Ня дурні мы, і не калекі,
Але — маўчым.
У турмы садзяць, варанкі,
А мы — маўчым.
Дэкрэт, маўляў, у іх такі,
А мы — маўчым.
Людзей зьнішчаюць па начах,
А мы — маўчым.
У душах невядомы страх,
І мы — маўчым.
Нарэшце мушу закрычаць:
Дакуль жа будзем мы маўчаць!

*  *  *
празь нейкі час
яны ад пальца майго адключылі провад
і да вуха майго яго далучылі
тут жа не пашкадавалі высокае дозы электрычнасьці
цела маё ліхаманкава трэслася
у гэты ж час
мае катавальцы паднесьлі люстэрка
да твару майго й сказалі:
«пабач што дзеецца з тваімі
гожымі зялёнымі вачыма
неўзабаве
ты бачыць зусім ня зможаш
ты страціш і зрок і клёк
бачыш
у цябе ўжо кроў з роту йдзе»

катаваньне большае чымся камэра
і яшчэ горшае пекла ёсьць
і ўсё ж
гнеды конь дрыжыць бакамі бліскучымі!
грывай трасе!
хвастом махае!

зірні!
я цень твой бачу!
ён зьбіраецца каля ног маіх!
рухаецца разам са мною!
падскоквае! крычыць! прыстойвае!
пахістваецца крышку!
паварочваецца са мной
быццам палец маёй нагі — вось сонца!
і ўсё добрае
і ўсё цудоўнае
абяртаецца зь ім!

*  *  *
Ты нясі, мой верны конь,
Па палях, дарогах,
Хай пачуюць збруі звон
У пасёлках многіх.
У гарадах пачуюць нас,
Беларускіх вёсках,
У зімовы позьні час
І ў час раньніх вёснаў.
Беларусь нясі, мой конь,
Восеньню і летам,
Праз ваду і праз агонь
Ты да лепшай мэты.
Многа бачыў я раней
Самых розных коней,
Спадабаўся надта мне
Белы конь з Пагоні.

*  *  *
Неба ластаўкі рэжуць пад корань
Перад бурай з трывожным піскам,
Быццам мала ім стала прасторы,
Быццам неба іх так прыціснула,
Што дыхнуць ім ні кроплі нельга
У прыгожай сьпякотнай высі,
І яны, узмываючы ў неба,
Хочуць крыламі іскры высекчы.
Вось і сёньня рэжуць пад корань
Крыльлем тонкім і вострым як нож…
Неба. Ластаўкі над разорамі.
Мусіць, хутка ізноў дождж…

дзяды, бурдукі, бандары, супраны, махраі, скрагі,
бурносы, шнакі, бакасы, пінчукі, карабаны,
петрашы, самардакі, жамойды, габрушчыкі,
жыбары, жыбары, жыбары, жыбары, жыбары…

*  *  *
Генік вярнуўся з апраметнай Расеі.
Браў там,
дзе з краніка проста ў кішэню сьцякалі грашыскі.
Колькі набраўся,
столькі пакінуў сяброўцы.
Так абдурыў ён Расею —
наняў у ахову жанчыну.
Генік вярнуўся з драпежнаю кайстрай —
вандроўнік.
Сварыцца бацька:
ня бачыць крыжоў на магілах.
Хлопцы адтуль не вяртаюцца,
нават ў трунах.
Генік вучыў там законы —
ня жыў па законах.
Там выдаюцца,
там вучаць,
там прадаюцца законы,
там па законах нялюдзкіх жывуць.
Але Генік аб гэтым маўчыць.
Брату і братавай котцы майструе кватэру,
рай у гаёчку знаходзіць,
адхланьне ў касьцёле.
Генік Жыбар. Матыль.
Дыялектнае прозьвішча дзеда
польскі праўнік запольшчыў на Zyber,
расейскі зрасеіў на Жибер.
Тут адступае Расея.
Вяртаецца Польшча,
зноў саступае Расеі,
Жыбару месца няма.
Генік — душа да нябёсаў маленькага краю —
чуе:

*  *  *
Вылеціць слова, як голуб,
З клеткі зачыненых вуснаў,
Рэбры параніць аб краты
Шчымоты зубоў зацятых.

Пёркі пагубіць крывавыя,
І ападуць на галовы
Тлуму, што долу схіліўся,
Што неба ўбачыць ня можа.

Вылеціць голуб на волю —
Пад небам свабоднае слова.

*  *  *
Адзін зь мячом, другі зь пяром, зь сякерай трэці
сядзяць, бы стоды, не падымуць цяжкіх рук —
зь мяча, зь пяра, зь сякеры пыл густы абтрэсьці,
каб Цмока біць, складаць быліну, ставіць зруб.

Галовы буйныя схілілі ў думе скрушнай:
ёсьць меч, пяро, сякера, ёсьць малойцаў раць,
ды хто ўстаць мусіць першы, плечы разьвінуўшы,
што перш — сякеру, меч, пяро — для справы
ўзьняць?

Зь мячом, зь пяром, зь сякераю сядзяць асілкі
і год, і два, — сьсівелі, мохам абрасьлі
і думу думаюць: з чые, з чые абмылкі
яны — як змылкі колісь волатнай зямлі?

*  *  *
Падчас вялікіх перамен
Трасе душу разбойны ген,
Пад дзікі лямант «Хай жыве!»
Бязбожна б’юць па галаве.

Падчас вялікіх перамен
Становяць тварамі да сьцен,
Каб кожны усьвядоміць мог:
Лічыць ня будуць і да трох.

Заўжды раптоўны землятрус
Ператварае ўсё на друз:
Дамы, люстэркі, абразы
І ўсе крышталікі сьлязы.

Чытае, скачучы як конь,
Энцыкляпэдыю агонь,
Калі навокал гвалт і плач,
Адзіны ён тады чытач.

Падчас свавольнай калатні
Не пладаносіць сьвет ані,
Душа пустая, як і склеп.
Каменьне ўсюды, а ня хлеб.

Калі ў прасторы бурапеннай
Настырнай пахне пераменай,
Не сумнявайся, так і знай,
Што трэба сьвенціць родны край.

*  *  *
Ён адпрэчваў закон любові.
Ня ведаў краіну й людзей.
«Боль чужы не баліць», —
падумаў сам сабе й хутчэй,
як віж, перакруціў крыж,
каб ня бачыў Хрыстос,
як ён палюе на душы.

Спачатку ён стаў,
потым зь лютасьцю ў паглядзе
расстраляў усе кветкі ў садзе.
Ніводная не змагла
да сьвятла вярнуцца.
Калі апошняя лісьцінка пажоўклая
зьляцела з галінкі,
ён паўстаў са сваёй душы,
як з прадоньня,
і ніколі не прызнаваў,
што кроў прыліпла
да ягоных далоняў.
Штовечар зь няўцямным страхам
ён засынаў і прачынаўся
з пахам ліпкім.

Чаму д’ябал, як нескупы ліхвяр,
пазычыў яму
гэтакі добры твар?

Нэрвова ўскрыкнуў тут Кастусь:
«Дзе ж ваша, браткі, Беларусь!?
Бачу, пазбыцца вы гатовы
Нацыянальнасьці і мовы.

І быццам бы нам невядома,
Адкуль выводзімся і хто мы,
І сапраўды ўжо слухаць горка,
Што наша брыдкая гаворка,

Што быццам бы мы з горшай гліны,
Цурацца роднага павінны,
Што быццам існуе прымус,
Каб свайго зрокся беларус.

Ніхто нас не змушае, брацьця,
Каб свайго роднага цурацца,
Каб пастаянна з году ў год
Мы паміралі як народ.
Шануйма роднае, паверце, —
Каб ведаць хто мы, каб ня ўмерці».

*  *  *
У вёсцы пачаліся спрэчкі:
«Жывем мы над адною рэчкай,
Адна зямелька ў апрацоўцы,
І молімся ў адной царкоўцы,

Адно ў нас сонейка, нябёсы,
Адным спалучаны мы лёсам,
Адно нам толькі невядома,
І нас хвалюе гэта — хто мы?»

Азваўся Ян (тут найстарэйшы):
«Усё жыцьцё я быў тутэйшым.
Відаць, мы ад пачатку сьвету
Будзем тутэйшымі ўсе тут».

«Павінны кімсьці быць, вядома, —
Негаваркі азваўся Сёма, —
Мы ўсё-ткі людзі, мы ня гускі,
Мяне завуць заўсёды рускім».

«Можа мы родам з Украіны? —
Тут запыталася Паўліна, —
Кажуць, што з ўкраінскай мовы
Заўсёды пазычаем словы».

Лявон дакінуў сваё слоўца:
«А можа ўсе мы тут літоўцы?
Было ж тут, пішуць летапісцы,
Княства Літоўскае калісьці».

«Жывем мы ў Польшчы. Мы — палякі, —
Запальчыва азваўся Якаў, —
Жывем мы ў прагрэсіўным сьвеце,
Ужо палякі мае дзеці».

В

*  *  *
Шэпты лясное вады у халодным

аеры
Здані начныя па курганах спаўзаюцца

хомарам
Вільгаць травы робіць нашыя ногі

босымі
Вецер у дрэвах робіць нашыя подыхі

голасам.
Рухі галінаў бачацца менш

павольнымі
У лесе курганаў хутка надыдзе

раніца
Першыя промні зробяць нашыя вочы

вольнымі
Трызьненьне ночы зробіць нашыя целы

памяцьцю.

Н

*  *  *
ці глыбока ці далёка ці блізка
праплывае ў пераменлівых блісках
нейкі горад апавіты зарою
быццам вольная струменіцца мроя

а падасца — гаманілі званіцы
бы хацелі да кагось дазваніцца
і падобныя да сноў распавесьці
пра жыцьцё тамтэйшае весткі

можа ў сьне а можа ў яве аднойчы
хтось адплюшчыць праясьнёныя вочы
і ў азуравае ўвойдзе сьвітаньне
і званіцы залатыя застане

*  *  *
Вуліца Вольнасьці? —

паўтарыла яна пытаньне.
Вам у турму?
Бо гэта там, дзе турма.
Бачыце, вунь вартавыя вышкі?
Вуліца Вольнасьці — там.

*  *  *
Радок Купалы
Мужнай воляй дыхае.
Яна, жаданая,
Яму жыцьцё давала.
Свабода
Не была ніколі ціхаю —
І толькі у змаганьні паўставала…

Франты
Падоўгу не стаяць на месцы.
Не замарудзяць
Наступы разгортваць.
А зь іх прыходам —
Воля застаецца.
Пра гэта сьведчыць
Год сорак чацьверты.

Прынёс сорак чацьверты
Вызваленьне
Маёй радзіме —
Беларусі роднай.
І партызанскі фронт
Вёў наступленьне —
Чацьверты ён
У памяці народнай.

І пра народ
Радок Купалы помніцца.
Ён, як прарочы,
Адгукнецца ў вечнасьці.
А Беларусь —
Нікім не запалоніцца,
Пакуль яна пануе ў Незалежнасьці!

Ю
ра

сь
 С
ьв

*  *  *
Я веру ў шчасны лёс твой, Беларусь,
Бяз гора, перастрэлак і разборак,
Ня будзе прымусовы твой хаўрус,
Зямельку-маці не агорне морак.
Ніхто ня будзе на кавалкі рваць,
Таптаць у бруд спрадвечныя сьвятыні,
Сьцяной паўстане беларусаў раць,
Навал варожых цёмны шквал адрыне.
Сінейшы стане ў жыце васілёк,
Наладзяць белы карагод рамонкі,
Сыны і дочкі вернуцца здалёк,
Ніхто ня зможа любае старонкі.

М

*  *  *
Калі жаданьне ёсьць у сэрцы
Служыць Айчыне кожны час,
То не хавай яго стыдліва,
Хутчэй за справу — ў добры час!

Ня трэба ганьбіць роднай мовы,
Яна свая, а не чыя,
Няхай ідуць ад сэрца словы
І ў іх гучыць душа твая!

Адчуй свой гонар прад чужбінай,
Ёсьць нам што ў сьвеце паказаць:
Сапега быў, і быў Скарына,
Імёнаў шмат — іх трэба знаць!

Не прамяняй сумленьня толькі
На солад сытага жыцьця,
Каб сьмела ўсім глядзець у вочы
Магла заўжды зямля твая.

Каб мог і ты, калі час прыйдзе,
Прамовіць — грэшны быў ў адным:
Меў гонар быць я беларусам
Свабодным ды сабой самім!

М

*  *  *
Нямала будучыні сьветлай
Будаўнікоў навэрбаваў,
Ды рэчаіснасьць беспрасьветнай
Была, —
Шмат душ абрабаваў.

Ў палон ці змог бы ўзяць Фэміду
Партыйны жрэц, прараб рабы,
Узьняць такую піраміду
Бяз нас, нікчэмныя рабы?

Якія мы рабілі спробы,
Ці спрабавалі штось рабіць,
Каб лёс загневаны раздобрыць,
Душой нябогімі ня быць?

...Пачуўшы плач нябеснай скрыпкі,
Сьцяну глухую час прабіў:
Хоць і са скрыгатам і скрыпам,
Рабы, распростваем гарбы.

Аковы ржавых догм рвучы,
Пачуўшы плач свайго сумленьня,
Пачуўшы прашчураў маленьне,
Нашчадкаў просьбу,
Жывучы,

Не выпрабоўваць Нэмэзыду,
Больш праўду ў крыўду не даваць,
Сыстэмы жорсткай піраміду
Зьвярнуўшы,
Храм пабудаваць,

С
т
ан

*  *  *
Пад гэтым шумным шэрым небам
Мы спаць кладземся і ўстаем,
Нам на чужыне плакаць трэба,
А мы — прыцішана пяем.
Бывае часам і няўтульна
Ад хмар, ад частых навальніц,
Пяем мы ціха, неразгульна,
Ў пяскі чужыя ўпаўшы ніц.
Чаруюць нас птушыны гоман
І ночка белая, ды ўсё ж
Вытокі нашы там, дзе Нёман,
Дзе Прыпяць родная, дзе Сож.
Жыцьцё нас змусіла ў дарогу,
Нам жыць прыйшлося за мяжой,
І дзякуй Богу, дзякуй Богу,
Не ачарсьцьвелі мы душой.
Начамі нам айчына сьніцца
Зь бядой і радасьцю сваёй,
Нам роднай мовы не забыцца,
Пакуль надзея наша зь ёй.

*  *  *
Я вам скажу што свабоду дзесяцікроць лягчэй
згубіць чымся аднойчы набыць
бо свабода тысячу абліччаў і сто тысячаў гаворак
мае
паглядзістая і гаманкая
ёсьць свабода ненажэрная як саранчовая зграя
ёсьць як сад багаты на шаты што засеньню ахінае
сівую галаву й немаўлятка
ёсьць і такая хаўрусьніца ціхай зьнямогі
што кладзе ў запазуху камень зь вялікай дарогі
ёсьць і такая што хлеб свой і дом свой
са шчырасьцю іншаму завяшчае
ізноў я вам скажу што свабоду дзесяцікроць
лягчэй
згубіць чымся аднойчы набыць
хто згубіць станецца гноем
хто набудзе будзе расьцінкай жывою
свабоду чалавеку можна знайсьці
як мядзяк той на аральлі
і мядзяк пазелянелы гэты будзе ўзносіцца
над усім шчырым золатам сьвету
чалавек можа выкрэсіць свабоду як ясачку
з каменя
і лес непрабудны выпаліць да каранёў
і плакаць і жаліцца спасярод недагарэлых пнёў
але дарма галасіць і наракаць на лёс
стары лес выпальваюць каб новы рос
як у п’яніцы з рук недапітую кварту
з тых рук, што карысталіся ёй паўсюдна
дарэмна і брудна
бо свабода тысячу абліччаў і сто тысячаў гаворак
мае
паглядзістая і гаманкая

К
н
ут

с 

Дзе душы памяцьцю сьвітаюць,
Дзе радасьць дораць проста так.
Разьняўшы рукі, нас вітае
Хрыстос расьпяты, як Спартак.

Ці прычакаем ладу яблык,
Ці стане сьвет зноў на дыбы,
Ці аджагнаемся ад д’ябла,
Рабы, ўсе Божыя рабы?!

*  *  *
У касьцёле Сьвятое Ганны
Удыхаю ладан Свабоды —
Гэта Свабода веры

У Лёндане, на беразе Тэмзы,
Удыхаю вецер Свабоды —
Гэта Свабода чужыны

У альтанцы нясьвіскага парку
Удыхаю сьвятло Свабоды —
Гэта Свабода памяці

Зь вершамі Багдановіча
Удыхаю цяпло Свабоды —
Гэта Мая Свабода

У цемры пакою, перад аркушам,
Які ажывіў гэтыя згадкі,
Удыхаю водар Свабоды —
Гэта свабода Неба

Удыхаю Свабоду Веку...

М
іх
ал

ін
а

кунежце яе як лазу вінаградную
у руках і галовах сваіх
будзьце гатовыя кожны міг
лавіць кожны помірг і веек замроеных ускалых
бо не нарадзіўся яшчэ той мудрэц ці знавец
які гатовы
спаміж свабодай а несвабодай пакласьці камень
мяжовы
і нарэшце свабоду закладваюць як сталіцу
грунтоўна
з шырокімі хваласьпевамі й харугвамі поўнымі
і калі вы ўжо адпяялі адгаварылі ды адгулялі
як дзеці не баючыся бяды
я пачну гаварыць тады
каб мяне не забыліся вы
я вам скажу што свабоду дзесяцікроць лягчэй
згубіць чымся аднойчы набыць
і той першы камень кінуты ў мяне мане ў дагоду
будзе першым крокам назад у несвабоду

*  *  *
Я збочу з натоўпу народу
і, выпіўшы добрае кавы,
у сквэры на пляцы Свабоды
свабодную выберу лаву.
Я буду глядзець на аблокі,
што мкнуцца чародамі ў высі...
І столькі свабоды навокал —
вазьмі ды хоць з кім падзяліся.

*  *  *
Мая салодкая пакута,
Мая заплаканая радасьць…
Зь якой пары я веру ў цуды,
У чысьціню душы, у сьвятасьць?
Хаджу і сам сабе сьмяюся,
І толькі сонца бачу ў небе,
На вобраз вабячы малюся,
І ведаю — ня будзе лепей.

На ўсе лады, як шпак, сьпяваю,
Нібыта й я здалёк вярнуўся,
І быццам неба абдымаю —
А толькі рук тваіх крануўся.

Зі
н
аі
да

 Д
уд

зю
к

*  *  *
Жрацы з экрану дзень пры дні
палохаюць агнём вайны:
«Нас абстраляе НАТА
ці пойдзе брат на брата,
як апазыцыя народ
зацягне ў вір сваіх згрызот, —
хапаюцца за сэрцы, —
сьвятая кроў пральецца…»

Настала страшная пара —
і я забіла камара,
грыз без патолі ён мяне,
кроў чырванее на сьцяне.

*  *  *
Мне слова «зона» слых балюча рэжа.
Заплюшчу вочы — і гнятуць мяне
Калючы дрот вакол баракаў, вежы,
Чырвоны сьнег, вакол чырвоны сьнег,
Крывавы сьнег. Чырвоныя пагоны,
Зь вінтоўкаю на вышцы вартавы,
І трупамі запоўнены ірвы, і сьмерць.
Адно тут выйсьце з гэтай зоны.
Навісла хмара чорная над краем,
Зноў з мовы зьдзек і зноў ня лепшы час,
І статкамі у зоны заганяюць
Маскоўскія, чарнобыльскія нас.
Мне слова «зона» слых балюча рэжа.
Хачу быць вольным я — абрыд палон.
Хачу свой край пабачыць незалежным —
Без халуёў,
Бяз дурняў
І бяз зон.

А

*  *  *
Кропля камень точыць,
зь неба кропля, з хмараў,
сонца між іх гляне —
семка волю ўбачыць
ў кропцы той маленькай,
што тачыла кропля,
ўскрэсьне семка краскай
і глыжы расколе.

*  *  *
Ты хацеў ухапіць трон крамлёўскі?
Ды за гэта аддаць беларускі народ?
Каб, як некалі, быў ён халопскі?
Не! Сёньня будзе ўсё наадварот!

Ці ж ня гэты народ цябе выбраў?
Ці ж ня гэты народ табе верыў?
А ты душыш яго, зьневажаеш,
Б’еш дубінкамі, ў турмы кідаеш.

Зьнікаюць людзі, іх ніхто не шукае,
А ты ў Расеі зарабляеш ордэны,
Дзень Волі перайначыў ў дзень катаваньня.
Прыйдзе час! І ў гэту пастку пападзесься ты!

Ты адзін такі гаспадар у нас? Ты Бог?
Гэта толькі тваё уяўленьне.
Ты з пасадаю здолець ня змог,
Бо ў галаве ў цябе зацьменьне.

І парлямэнт табе без патрэбы,
Ты ўсё роўна робіш усё сам.
Безь цябе зажывем мы як трэба.
Ты яднайся з Расеяй. Толькі сам.

І будзе Бацькаўшчына незалежнай,
Як марылі Скарына, Купала ды Колас.
І так застанецца навечна,
І загавораць, засьпяваюць людзі ўголас.

Дык злазь хутчэй — звалісься, то будзе балюча,
Ніхто саломкі тады не падкіне,
А мы ня «ўшывыя блохі», мы вельмі рашучыя.
Слухай: ніколі, ў вякі Беларусь ня згіне!П

ер
ак

л
ад

 Р
ы
го
ра

 Б
ар

ад
ул

ін
а

Ф
рэ

н
к 
М
ак

ай
 А
н
ім

-А
п
ія

*  *  *
Нораў такі
Праз усе вякі
У тых хто уладу трымае ў сваіх руках
Ім трэба кідаць у турмы нас
Дзе мышы ды пацукі
Нашы наведвальнікі й суседзі
Ды як той паплавок
Што ня хоча быць пахаваным недзе
У глыбінях прадоннага акіяну
Мы працягваем патрабаваць свабоды
У нашае барацьбе за самасьць
Мы абчастаколеныя спозыскамі за нязгоду
За паклёп і за падрыўную дзейнасьць
Яна не сама сталася нашым домам турма
Але мы пакутліва адчуваем пах
Свабоды й справядлівасьці
У вязьніцах
Пакрытых
Спаражненьнямі чалавечымі
Зьнявечаныя ды нязломныя
Нават перад вачыма сьмерці
Кажам рашуча
Запалохваць неастрашэлых дарма
Нас замаўчаць не прымусіць турма

І птушка пакоры,
і птушка бяды

Няўмольна расправілі крылы,
Каб тут, на самоце бясьсільнай хады
Выбранец апошні загінуў.

Ідзі праз шыпшыны
крывавыя кветкі,

Нястомны і сьмелы хадак!
Мы рушылі побач —

то вольнасьці знак.
Ідзі — праз шыпшыны крывавыя кветкі...

*  *  *
Ідзі праз шыпшыны

крывавыя кветкі,
Нястомны і сьмелы хадак!
Пякучыя драпіны —

вольнасьці знак.
Ідзі праз крывавыя кветкі...

Апасьліва цені чакаюць хады,
Счапляюць разьдзертае гольле.
І ведае той, хто трапляе сюды,
Што шлях толькі ўперад —

да волі.

Ідзі праз шыпшыны
крывавыя кветкі,

Нястомны і сьмелы хадак!
Пякучыя драпіны —

вольнасьці знак.
Ідзі праз крывавыя кветкі...

І подыхаў дзіўных вакол
насланьнё

Ад палкіх, гарачых суквецьцяў.
Калі спапяляць яны сэрца тваё,
Раскідаюць попел па сьвеце.

Ідзі праз шыпшыны
крывавыя кветкі,

Нястомны і сьмелы хадак!
Пякучыя драпіны —

вольнасьці знак.
Ідзі праз крывавыя кветкі...

*  *  *
Гледзячы на зоркі, што загадкава

сьвецяцца ў начным небе, я задумваюся над
пабудовай сьвету. Спрабую асэнсаваць ягоную
бясконцасьць. Спрабую спасьцігнуць бязьмежжа.

Спрабую і… не магу.
Звыклыя адзінкі вымярэньняў, якія на

Зямлі фізычна адчувальныя, нібы камяні ў руцэ,
— кінутыя ў бяздоньне і не сустрэўшы там
перашкоды — імкліва аддаляюцца. Зьнікаюць з
вачэй. Робяцца космасам.

Бясконцасьць немагчыма зьмерыць тым,
што мае пачатак і мае канец…

Сусьвет ня ўкладваецца ў маёй галаве да
тае пары, пакуль успрымаю яго ня столькі
духоўна, колькі фізычна. Пакуль адасобліваю яго
ад сябе.

Але розум падказвае мне, што пяць
зьнешніх пачуцьцяў: зрок, слых, нюх, смак,
пачуцьцё дотыку, — памеры тае прасторы,
у якую ён зьмешчаны ад пачатку.

Дух кажа мне: мяжа сусьвету існуе толькі
ў табе самім.

Як шкарлупінай яйцо, сусьвет для чалавека
адмежаваны ягонымі пачуцьцямі.

Шостым пачуцьцём.
Сёмым пачуцьцём — розумам.

*  *  *
Бела-беднай як трываць галубцы?
Як трымаць надзею?
Паласа пунсовая на грудцы
Крывянее.
Аж дасюль страляюць і страляюць
Галубоў,
Што лётаць сьмеласьць маюць.

Гэты добры край зялёнабровы,
Што ўмывацца звык
Крынічнаю вадой,
Замятае завірухай папяловай,
Чорнаю бядой.

І галубка ў душнаце «черёмух»
Б’ецца нема
Над аглухлым краем.
Край ня чуе,
Што ў яго галубку
Ўсё страляюць.
Бо раздольле зграям.

*  *  *
Нібы ў цемры, вобмацкам шукае
Маці не пачутае на золку слова,
Так дрыготкімі рукамі
Прымяраюць нітку і іголку.
Дзе сьляды згубіліся людзкія? —
Родныя пытаюць днём і ноччу.
Ходзіць вецер па шляхах бяз кія,
Хоць стары, ён нешта чуў аднойчы.
Стоміцца і на пяньку сагрэтым
Прызямліцца неўміручым дзедам.
Доўга ён блукаў па сьвеце гэтым,
Галасамі сьнедаў і абедаў.
Доўга ён хадзіў, а на пытаньні
Не адкажа маці адзінокай,
Толькі ліст пашле аднойчы ўраньні,
Ліст зь бярозы ды зьнямелых вокан.
Недзе неба папярхнецца дымам,
Вочы праціраючы ад пылу
З тарфяных палёў, дзе конскім грывам
Аваднёў страсаць з гарачых жылаў.
І нічога неба не адкажа,
Разьвядуць рукамі дрэвы горна,
Як маўчаньне гаркатою ляжа,
Не заглушыць гул яго маторны.

Чалавек аднойчы выйшаў з дому…

*  *  *
Яшчэ,
асьлепленая,
на агонь плывеш
і захлынаесься
сьвятлом шалёным,
калі,
шукаючы
ключы да лона,
зьнішчае скон
твой недасьнёны
законна-
цёплая далонь:
салёным
робіцца агонь
і кропля сонца
апякае скронь
зноў
не прамоўленай
бясконцасьцю...

Як для сьціжмы палонных нябесная замалая
аблога,
І пасьмяесься гулка зь іхняга нямоглага бога...
Хоць ня ведаю, дзе ж ты месца мне адвядзеш
За доўгім тваім сталом,
І ці буду варты
Баляваць з тваімі людзьмі харобрымі.
Ведаю, ты сваіх любіш вояў,
Якія рады быць пад уладай тваёю.
І, ўтаймаваўшы свой твар, ты прымеш
Наш гарачы й п’янлівы дар крыві.
Душы нашы белатварыя, прынесеныя табе
ў ахвяру
Гэтай зямлёй, што спараджае на сьвет варажнечы
й пяшчоты,
Людзей і жывыя істоты ў месцы,
Асьвечаным годна нашымі жыцьцямі
й подзьвігамі...
Госпад,
Мы парвалі ніці жыцьця ў забыцьці і ў нябыце,
Расьсеклі повязі літасьці.
Ператвары нас у свае бліскавіцы, ў дух адплаты.
Дай нам віхурай сьвятарнай лютасьці ўзьвіцца.
І хай кожны ўздых, што будзіць нашыя грудзі,
Чорным парывам стомленай сьмерці будзе.

*  *  *
Госпад,
Вось ён я, яшчэ жывы,
Ды па цяжкой дарозе ў нябёсы
Еду вершнікам перад тваёй дзідай боскай
Пад прыжмураным позіркам небакраю,
Перамогі й сьмерці песьню жудасную паўтараю.
Бацька мой блаславіў мяне,
Маці мая аплакала мяне гаротна,
Сёстры мае падвялі каня майго да варотаў,
Браты мае паехалі ў лес са мною.
Я дыханьне сваё аддаю на літасьць тваю
І малю цябе ацаліць яго ў грудзях маіх як мага
далей,
Каб дзіда мая люцей целы наўздагон працінаць
магла,
І сталь меча майго магла насыціцца ўдосыць.
Юшацца ворагі сурова, як мора,
Заліваючы хаўтуры нашыя сабе ж на гора.
Ведаем, што ніхто з нас ня ўбачыць, як Сонца
Ясны воблік з-за воблакаў даткнецца да
вершалінаў дубоў.
Тысяча мужчынаў
Пратнуць варожае войска, як страла
вогнекрылая,
Сабраўшы ўсе сілы,
І ўгору, наўпрост у нябёсы паскачуць з усіх
падкоў
У суправаджэньні крыжацкіх душ да сьвятла,
Празрыстага сьвятла без акрас,
Дзе нашыя прашчуры чакаюць нас,
Дзе ты, магутны Пяркюнас — бог грымот
і вайны,
Паглядзіш з радасьцю,

*  *  *
Залатая мая, дарагая!
Тут зіма, як была і да нас,
Тчэ кудзелю сьнягоў і ня дбае,
Каб наладзіць наш хісткі альянс.

Ты далёка, а я — яшчэ далей,
На радзіме сваёй эмігрант.
Беларусы амэрык, аўстралій,
Вы бліжэй, чым амонавец-брат.

Тут у нас не жывуць, а ваююць —
Ўсе паўсталі насупраць усіх,
Не страляюць, а больш мітынгуюць
І цікуюць ударыць пад дых.

Час няпэўнасьці. Час вераломны,
Калі страх пасяліўся ў дамах,
Скарб дабротаў душы, найкаштоўны,
Увасобіў нам у камянях.

У вас рынак, дастатак, свабода —
Толькі рукі ў штанах не трымай.
У нас гандаль: ад мовы народу
Да кашулі апошняй прадай.

Калі гэтак працягнецца далей,
То, магчыма, наступнай зімой
Я, бязмоўны,
Зусім пралетарый,
Не змагу й ліставацца з табой…

Залатая мая, дарагая!
Выбачай, што пісаў не пра нас, —

*  *  *
Не сьпяшацца
бо ўсё прадугледзела памяць
не вагацца
на шалях уласных віроў
бо так лёгка
сьлязу пераважвае камень
і няхутка
сьвятлом напаўняецца збан

За маўчаньнем
дакладнымі ведамі стратаў
у злучэньні
няроўных часоў
нараджаецца зорная назва
з рыфмаванай выявы майстроў

Будзе споведзь
раскруціцца срэбнае кола
як ганчарны агмень
і адбудзецца
новая вобразнасьць формы
падарунак за сьмерць

*  *  *
Паедзем далёка-далёка,
паедзем?..
возьмем з сабою аблокі,
неба і вецер,
пунсовыя сонцы ў шыпах
схаваюць галінкі шыпшыны…
паедзем на двух цягніках
у край галубіны,
туды, дзе блукаюць агні
у засені плошчаў…
нашыя крокі
напішуць кнігу
пра заўтрашні дождж…
а задуменныя цені
будуць за нас маліцца…
лісьце падаць баіцца
і пачынае трымцець…

Мяне гэта зямля не пускае,
Каб наладзіць наш хісткі альянс.

Мова-Матухна з сырой зямліцы ўстала,
падышла да злыдня анямелага,
глянула вачыма яснымі,
вымавіла свой кароткі вырак:
«Хто капае яму на мяне,
той у гэту ж яму сам уваліцца!» —
і ад вылюдка зьбялелага пайшла
не адна, а зь людам паспалітым,
што з пагардай адвярнуўся ад яго.

*  *  *
Далакопы ў гэты дзень
Мове-Матухне жывой
дол капалі,
дол глыбокі,
дол халодны.
Запраданцы ў гэты дзень
Мове-Матухне жывой
будавалі хату,
цёмную,
бяз вокнаў,
безь дзьвярэй.
Чатырнаццатага траўня
здраднікі праводзілі ў апошнюю дарогу
Мову-Матухну,
цешыліся ў думках на праводзінах:
зь месца вечнага спачыну
не было вяртаньня і ня будзе.
Здрайцам чатырнаццатага траўня
смутку не навеялі хаўтуры.
На памінках прамаўлялі,
што чатыры дошкі адпусьцілі
і зямлі магільнай сажань,
што ў хвіліны разьвітаньня
не скацілася ні ў кога
дробная сьлязінка.

Душагуб, які задумаў гэтыя паховіны,
спаў пасьля паміну
дужа мала ўночы,
бо яму прысьніўся страшны сон.
На магіле Мовы-Матухны
расступіўся лес хваёвы,
расхінулася зямля,
раскалолася труна.

*  *  *
Не перайначым выпадковым словам
Ані на кроплю гэты белы сьвет,
Дзе кожны з нас ня вечна, а часова
Пад вечнымі сузор’ямі жыве.
А плынь жыцьця той конавай пячаткі
Не прызнае і б’ецца ў берагі,
І гэтак сама, як і мы, нашчадкі
Вяртацца будуць на свае кругі,
Каб зразумець, што лёс суровы межы
Жывому вызначае нездарма,
Бо і ад зор халодных мы залежым,
І ад зямлі, радней якой няма.
Ад той, адзінай, да якой вяртацца,
А ў ростані цягнуць задуманы пагляд,
Кахаючы яе бяз тлуму і абстракцый,
Як сто ці тысячу гадоў назад.

*  *  *
Свабода выбару паміж дабром і злом —
А ці ня гэта ёсьць сапраўдная свабода?
Той выбраў цемру зла, а той — дабра сьвятло.
Свабода выбару паміж дабром і злом…
Хоць мала здольны хто на слынны ўчынак Лота,
Ня дай нам Божа зноў Гамору і Садом…
Свабода выбару паміж дабром і злом —
А ці ня гэта ёсьць сапраўдная свабода?!

*  *  *
Не назаву нічыё імя:
Хто — тое бачыць Бог —
Ён апякае мяне штодня
У кожнай з маіх дарог.

Шляхам пакутным іду за ім,
Узбоччу — крыжы, крыжы,
Вугаль і прысак, агонь і дым,
Прывіды, міражы;

Здані каханьня, надзеі міраж,
Вернасьць — падман. Але —
Мроіцца за даляглядам наш
Прыстанак у гэтым тле,

Дзе ў жыцьці — у апошні раз —
Існых, з плоці-крыві —
Фарбы і гукі абдымуць нас, —
Госпадзе, благаславі!

Што ж супынілася ты, душа,
Зьліцца зь вечнай красой?
На ручніку

па канцах крыжа —
Не падуладныя, час і іржа! —
Зоры сатканы

дзіцячай рукою.

*  *  *
Паколькі няма спадзяваньня
Што чалавек здольны
Адрозьніць добрае ад благога…
Плянэта наша шаноўная
Шчыра
Не выпрошвае ў яго анічога
Апроч спрыяньня
Найвялікшаму росквіту
Дрэва МІРУ.

*  *  *
Хтосьці кажа, што мінуўшчыны няма,
Старажытнасьці няма у Беларусі,
Што нічога не магла сама…
На такіх я ў роспачы дзіўлюся.
Зьдзек і кпіны іх жагнае род,
Ну ня хочуць з гэтым пагадзіцца,
Што ён быў і ёсьць, такі народ,
За яго патрэбна памаліцца.
Мы — нашчадкі продкаў, не натоўп,
Не Масковіі былой прыдатак.
Ды ня раз вас цар расейскі тоўк,
Бо сваёй не збудавалі хаты,
І такая сёньня доля ваша,
Дык навошта зноўку лыка драць...
Нам прышэлец усё гэта кажа,
Нават «беларус» можа сказаць,
А пра мову завядзеш гаворку,
Дык уздымуць лямант да нябёс,
Стане сумна, невыносна горка,
Па сьпіне аж прабяжыць мароз,
Што яна нязграбная, грубая,
І мужыцкай хрышчана здаўна.
Не свая патрэбна ім, чужая,
Быццам гэта нашая віна.
Шавіністаў і манкуртаў раці
Беларусь гатовы разарваць,
Здраджвае калі хто роднай маці —
Хіба гэта можна дараваць,
А скажы такому унушальна:
Ты другую маці йдзі знайдзі.
Эўфрасіньня, дзе твой крыж астральны,
Памутнелы розум прабудзі,
Асудзі сьляпое рабалепства
Прайдзісьветаў і дзяляг-хапуг,

*  *  *
Плывуць павучкі ў вырай
паўзь вёску Аркадзія,
над капліцай сьвятога Афанасія Берасьцейскага,
сядаюць перадыхнуць на газэту
«Народная Воля»,
на вялікія чорныя літары артыкула
«Пятая калёна»,
якія патроху хаваюцца пад скрыдлікамі
вугліцкай каўбасы.
І краязнавец Юрась згадвае Ілжэдзьмітрыя,
а фронтавец Вітаўт шукае аналёгіі
з Аляксандрам першым беларускім.
Дружна крэкча сябрына,
глынуўшы па чарцы «Пушчанскай казкі»,
настоенай на дваццаці сямі караткевіцкіх
травах.
Ляцяць і ляцяць павуцінкі на дол,
на яшчэ маладыя чубы,
ціха зьвініць гітара
у тонкіх Вользіных пальцах,
ірдзяцца жарынкі рабіны,
гарчаць на губах.
Гучыць у вышынях глас Філіповіча
пра вольны бунтарскі розум,
які не любілі спрадвеку
ў вялебных дварах.

*  *  *
У далечы стагодзьдзяў на Зямлі
Дзяржавы, гарады зьнікалі,
І небыцьцём сьляды іх зарасталі,
Нібы ніколі там і не былі.

Відаць, усё пад зоркамі часова,
І мае свой пазначаны прабег,
Магутныя імпэрыі, маны цяжкое слова —
Зьнікае ўсё, нібы пад сонцам сьнег.

І прарастаюць парасткі другія,
І да сьвятла ўзьнімаюцца і волі,
І не стрымаць пабегі маладыя,
Што камень і асфальт сабою пракалолі.

Што згубілі з самага маленства
Наш сьвяты, сумленны, чысты дух.
Ад навалы род паберажыце,
Каб ня страціць слых бацькоў і зрок,
Наша слова васільком у жыце,
Як крыніцы чысты ручаёк.
Мова маці — розум наш і рукі,
Ад яе — гісторыі выток,
Сьвецяць нам Скарыны першадрукі,
Шчырасьцю — купалаўскі радок.

*  *  *
Няпроста ўсё, няпроста —
Ад выпрабаваньняў, пакут, —
Сыдзі з вачэй, кароста,
Каб родным стаў родны кут!..

Высокія аблокі,
Высокі кожны люд, —
Ім не патрэбны блёкі,
Патрэбны родны кут.

І хто каму даў права,
Сваволю каму хто даў
Прадаваць дзяржаву,
Як юда Хрыста прадаў?!.

І ўжо ні слова, ні мовы, —
Небасхіл аблуд,
Ілжы сьляпыя аковы,
Інтэграцыйны зуд:

Сыцейшыя карыты
Для самых паскудных паскуд,
Базарныя карыды
Сьлепяць родны кут.

Ды сэрца, як жар, палымнее,
Рвучы сьляпот ласкут, —
Калі ж уваччу завіднее,
Віднячы родны кут?!.

У неба гляджу я, пахілы:
Страшны ты, Страшны суд!..
Тваёе ж прашу я сілы
Вярнуць мне родны кут;

*  *  *
Мапа памяці годнаю гронай
недзе дзе самы ніз
места Менесак
горад Гародня
вёсачка Ваўкавыск
да паловы палётнага лёсу
зелянейшай жыві зямля
лекі Хойнікаў
Лепеля лёкі
выкапні Капыля
бо сягоньня на ўсякім месцы
што душой не занята яшчэ
мосьцяць Менесак
бэсьцяць Бярэсьце
Слуцак страсаюць з плячэй
вы каторыя без натоўпу
захавайма сыны
годнасьць Наваградку
Днепра вытокі
Вільні вольнай званы

*  *  *
Калі бягун ручай
Кідаецца ў распасьцертае мора
Ён ня думае ва ўчора вяртацца
І я ў журбе давяраю табе мой сподзеў
Не пакінуўшы для свайго жыцьця нічога ані
Таму калі ласка дзеля мяне зачыні
Вочы гэтага цела пакінутага
Зь верай нявіннаю
Калі агонь скрухі ня спыніць турзаць бяздомнае
Сэрца сьвядомасьці

Маё аблічча існае й шчырае
Ашчаджаецца для галубкі якую шаную
Мая душа блуканьніца
У сузор’і параненай раніцы растае
Дужая мая рука без адхланьня
Служыць апорай і дахам ганку Каханьня
Каб нямела цемра й ня мела
Сьмеласьці наблізіцца да дзіцяці
Да сонца якое нарадзілася з ласкі Бога
Да атожылка маладога
Мая кроў жывая
Уваскрашае вены зямлі
Каб рыс сагнуўся пад цяжарам калосься
Каб дрэву жыцьця давялося
Сагнуць сваю крону
Пад цяжарам плёну цярпімасьці
Муза мая травой зарунее
Калі запалымнее Свабода

Ня мёртвых карай, — прасьвятленьне
Жывым сьляпым пашлі,
Падымі з каленяў
На сьвятой зямлі;

Раскрый усе небасхілы,
Яві, як звычайнае, цуд:
Відушчасьцю, а не магілай
Зроднены родны кут!..

*  *  *
Да вас, да ўсіх: багоў, зьвяроў і д’яблаў,
Да птаства усяго, да ўсіх паўзучых гадаў,
Да ўсіх казявак, мураўёў, чарвей і мошак —
Пачуйце тое, што ўсяго, як пошчак,
Гучыць прад вамі, ветры, буры, громы,
Маланак трапяткіх бліскучыя заломы…
Пачуйце боль і стогн слабой істоты,
Што сьлёз ня можа болей ліць употай,
Хавацца усячасна і ад ночы, і ад дня.
Ты адштурхні мяне, магутная зямля,
Ты падхапі мяне, бязодністае неба!
Гатовы вечнае прадоньне тваё зьведаць,
Заву цябе, Ўсясьвет, ўсёй існасьцю сваёю,
Усім, што маю я, душою і крывёю.
Ўздымі, ўзьнясі мяне на той прыстанак,
Дай мне знайсьці, чаго так апантана,
З такой надзеяй, страхам прагнуць людзі…
І згодзен я: няхай ніколі больш ня будзе
І упаміну аба мне ва ўсім Сусьвеце,
Ды толькі дай, Ўсясьвет, вялікае суквецьце
Таго, што здыме цяжар і з плячэй, і з сэрцаў.
Рассып, расьсей мяне на тысячы каберцаў
Па ўсіх палях, балотах і лясінах,
Ды толькі дай ты гэтаю часінай
Спакой і лад. Хай згода будзе, сьвет.
Ты не адрынь мяне, Ўсясьвет!

Ів

*  *  *
Ад родных прастораў, ад бацькаўскай хаты
За вершы, што я пра свабоду складаў,
Мяне у юнацтве чырвоныя каты
Забралі ў турму, каб у ёй я сканаў.
Але не памёр я, бо Богу маліўся,
Бо верыў, што выйду з жахлівай турмы,
І дзякую Богу — я не памыліўся,
І сёньня сябруем з свабодаю мы.
Свабода — гучыць гэта слова ўрачыста,
Свабодзен павінен быць кожны зь людзей,
Душылі свабоду фашыст з камуністам,
Стаяў за свабоду з унукамі дзед.
І сёньня пакутнікі ёсьць за свабоду,
І будуць, дыктатары правяць пакуль,
Бо сябра свабоды ёсьць сябра народу,
І ён не баіцца ні турмаў, ні куль.

*  *  *
Свабода, як агонь:
У руках Прамэтэя — мэта сьвятая,
У руках Герастрата — вялікая страта.

*  *  *
А там, за даляглядам, — цішыня,
адно зрэдзьчас вятрыскі ды маланкі
нябеснымі званочкамі зьвіняць,
адно з адным гуляючы ў хаванкі.

Я чую іхны бестурботны сьмех,
і мне карціць пакінуць блаславёны
тужлівы сьвет, і атрымаць замест
цялеснага сіла зь іх рук званочак,

скакаць, куляцца, бегчы напрасткі
па зорках, аблачынах і прадоньнях…
Ды толькі не вяртацца да зямлі,
назад, за далягляд. Я даў бы досыць,

каб толькі не вяртацца ў родны кут —
яго сіло стагодзьдзямі ня рвецца.
Заходзіцца ў жалобе сэрца тут,
і толькі там, за даляглядам, — б’ецца.



264

‚ Â  ¯  Ì ‡  Ò ‚ ‡ · Ó ‰ Û

ÊÌi‚ÂÌ¸

Ін
а 
С
н
ар

ск
ая

*  *  *
Як па белым — трава,
Як па чорным — няволя,
Галосіць удава
Савою ў чыстым полі.

Як па чорным — сьнягі
Пярыну сьцелюць душам,
Дзе волаты ляглі,
Там і сірот задушаць.

А пушчы хараство
Сьпяліць птушыны вырай,
Лятучае яство
Успомніць сны пра крылы.

Успомніць даўніх дзён
Свабоды таямніцу:
Хто ў вышыні — анёл,
Той на зямлі — крыніца.

А прашчур скажа нам:
«Не будзі яко черві…»
І херувім, як храм,
Асьвеціць шлях вячэрні.

*  *  *
Айчына — то край маленства,
Месца народзін,
То найбліжэйшая, малая Айчына.
Места, мястэчка, сяло.
Вуліца, хата, падворак,
Каханьне першае, магілы, лес на даляглядзе.
У маленстве пазнаюцца кветкі, зёлкі,
Жывёлы, палеткі, лугі, словы ды ўраджай садоў.
Айчына сьмяецца.
Напачатку Айчына блізкая,
Як працягнуць руку,
І толькі пазьней яна расьце, крываточыць, баліць.

*  *  *
Хам вярнуўся на родныя гоні
З апраметнай — і проста на трон,
Нібы статак, анёлаў ён гоніць
Прочкі ў ноч, у нявер’е, на скон.
Сьцеле кветкамі ў храмы дарогі,
Крыж цалуе ў хлусьлівай журбе,
Хоць даўно ён ня ведае Бога,
Бо прызначыў ён Богам сябе.
Колькі людцаў служакамі сталі?!.
Ім ачмурана столькі галоў!..
Ну а тых, хто яго не прызналі, —
На пакуты, у турмы, у роў.
Вось табе і карона, і скіпэтар,
А табе — хіба дуля, народ.
Усьміхаецца з трона Люцыпар:
«Я прыйшоў не на дзень, не на год,
да сьвятла я вас вывесьці мушу,
паказаць вам, дзе ваш агарод,
адбяру ваш і розум, і душы,
ды напоўню ваш прагны жывот.
Што вам воля і што вам свабода?
Лепш жыцьцё без турбот і трывог».
І мільённае чуецца: «Згода!»
І грыміць па-над сьветам: «Наш Бог!»

*  *  *
О, Беларусь,
Каханка нябёс, загадка, мадона!
За якія грахі асудзіў цябе Бог
На лёс выпрабавальнага палігона?
Хто не таптаў, не дратаваў
Палеткі твае ня вузкія?
Татары і прусы, немцы, французы,
Палякі і рускія.
Ніводная з войнаў — айчынных, сусьветных —
Не абышла цябе,
Пляжыла і мярэжыла.
Цела тваё каралі, цары, генсекі
Чацьвертавалі, палавінілі
Мовамі, верамі, дзяржаўнымі межамі.
Дзівіцца сьвет: што табе памагае —
Пацеры ці замовы?
Што за краіна, што за такая?
Зьнікалі дзяржавы, народы, мовы,
Яна — не зьнікае.
О, Беларусь,
Колькі вякоў палігоннасьць трывае!
Лязгае кратамі, хітрасьцю кратае.
Вось ізноў на табе
Выпрабоўваюць трываласьць:
Адны — дэмакратыі,
Другія — нацыі,
Чарнобыльскі чорт — чалавечай папуляцыі.

*  *  *
«Чытайце Купалу сябрынаю шчыльнай услых,
і мала-памалу ня стане паэтаў глухіх».
Так майстра прызнаны са скроньню сівою, як
дым,
Казаў, узлаваны кульготай радкоў, маладым.
І пільнасьцю вока настаўніку важна плачу,
Чытаю прарока, агністыя строфы шапчу,
І музыку слова прыносіць дыханьне радка,
Магутна, вяснова гайдаецца духу рака.
Пасеўшы сябрынай, чытайце Купалу услых,
Ён мовы адзіны віры таямніцы спасьціг.
І слова сьвятлынна вядзе чараваньне ў цішы,
Займае Айчына шырокія гоні душы,
Праносяцца шквалы, узрушныя стынуць грамы,
Я чую ў Купалы адкуль і пашто выйшлі мы.
І ясьнячы вочы, мне кожны гаворыць радок:
«Ты дойдзеш аднойчы, калі ты сапраўдны хадок.
Разьветрыцца скрусе, як дыму ля родных прысад,
Тваёй Беларусі заняць свой пачэсны пасад».
Цьвярдзей ад мэталу яе сонцалікая раць,
Чытаю Купалу і кажа Купала: «Ня здрадзь!»
Саступяць слабыя, забыўшы і мову, і род,
Іх думкі рабыя абрынуцца сьмецьцем на звод,
Па вечнай пуціне, забыўшы на слоту і ноч,
Насустрач Айчыне нязломнаю дужасьцю кроч!

*  *  *
Як пад небам беларускім дрэвы моляцца,
Ды ня могуць небаракі супакоіцца.
Пазіраю у іх бок я употай,
Аблятае прыгажосьць пазалотай.
Я прыйду да іх у храм з сваёй вераю —
Зь вельмі гойстраю пілой і сякераю,
Стане вусьцішна ім ўсім, стане страшна мне —
На адной зямлі жывем, гарапашныя.
Адвядзі, Гасподзь, мяне ад злачыннага,
Дай цяпла мне, дай сьвятла мне, нелучыннага.
Сьмерцю лёс пасеклых дрэў не адмоліцца,
Не дае маёй душы супакоіцца.

А

ь 

*  *  *
Высакародныя мужы…
Зямелькі беларускай дзеці…
О, Божачка, чаму, скажы,
Яны раскіданы па сьвеце?

Хто нашу еднасьць загубіў
І абыякавасьць пасеяў?
Міцкевіч Польшчу палюбіў,
А Дастаеўскі — дык Расею.

Змагар, вучоны і герой
Дамейка ў Чылі быў узьняты…
Сікорскі верталётны рой
Стварыў для большай моцы Штатаў.

Няма бэрлінскае сьцяны
На нашай мытні і сягоньня,
І беларускія сыны
З-пад Прыпяці і з Панямоньня

Знайсьці імкнуцца за мяжой
І шчасьця крышачку, і працы,
І нават на зямлі чужой
Згадзіліся б навек застацца.

Бацькоўскі край, радзімы кут!
Мае палі, мае бярозы!..
Ды хіба не патрэбен тут
Адважны дух і моцны розум?

*  *  *
На дарозе, дзе няма ні знаку,
Дзе не разьмінуцца і дваім,
Я сустрэну раптам ваўкалака
І спынюся моўчкі перад ім.

Вочы ў вочы глянем з насьцярогай,
І па стоме цяжкай і журбе,
Доўгаю народжаных дарогай,
Кожны з нас пазнае ў іх сябе.

— Азірніся, — ваўкалак мне скажа. —
Ты хіба ня бачыш,
За сьпіной
Лівень часу, велічны і страшны,
Размывае шлях зваротны твой!

Усьміхнуся горка:
— Я даволі
На зямлі пажыў сярод людзей
І шукаў ня золата, а волі,
Але там няма яе нідзе.

— Што ж, — ён мовіць, — гэтую дарогу
Выбраў недарэмна ты, відаць.
Воля — тут.
Ды толькі больш — нічога.
За яе патрэбна ўсё аддаць.

— Я ў былым і так усё пакінуў! —
Выдыхну, і вусны задрыжаць. —
Адшукаю волю тут ці згіну.
Што згублю?
Няма чаго губляць!

Н
ат

*  *  *
Начная бездань.
Абрывы скал
Бялеюць, нібы
Зьвяроў выскал.

Навокал цемень.
Клубы аблок.
Абсеяў горы
Драпежны змрок.

Дыміцца прорва
У цемнаце,
А там, у небе,
Сьцяжына йдзе.

*  *  *
Усіх, хто супроць вайны,
Аб’яўляюць чачэнцамі, вырачэнцамі.
Пан Прэзыдэнт,
Пашматуйце ўшчэнт,
Дэпартуйце ўсіх.
Мы замінаем вам жыць,
Мы замінаем вам спаць.
І вашым удаваў-машынаў картэжам
Мы замінаем,
Бо самі сабе належым.
Генэралы крывавых кар’ераў,
Генэралы крывавых пустэльняў,
Пасьля вас застаюцца сьмяртэльні.
Ні вада не цячэ,
Ні трава не расьце на загонах.
І адбіваецца сонца ў пагонах
Малюпасенькіх генэральчыкаў
Звантробленых Вамі з тлі…
Горы таму ў Чачні мячэці былі
І нават царква крыжамі
Небу чачэнскаму ксьцілася памяркоўна.
Генэралы службаў царкоўных,
Ня ксьціце салдатаў,
Што йдуць у бой ці на ўбой.
Яны ваююць супроць Расеі сваёй,
Супроць сваёй Айчыны
І саміх сябе забіваюць злачынна.
Пан Прэзыдэнт,
Дэпартуйце ўсіх і накіруйце
У Маскву груз дзьвесьце
І загадайце з малою хуткасьцю везьці,
І ля ўваходу Крамля пастаўце,
Каб помнілі ўсе да спатолі
І заснуць не маглі ніколі.
Пан Прэзыдэнт…

— Але нам з табой не разьмінуцца
На дарозе гэтай аніяк!
Нехта мусіць збочыць ці вярнуцца.
Нехта — разумееш? — а ня я!

Воля — гэта проста адзінота.
Адзінота — кара, а ня дар.
Шлях мой — да людзей.
Ня знаю, хто ты.
Лепей збоч па-добраму.
Ня дай

Стаць сабе дарэмнаю ахвярай.
— Хопіць страшыць! — крыкну. — Замаўчы!
І пад ногі
Упадуць нам хмары,
І маланкі бліснуць, як мячы.

Гэта неба і зямля сальюцца
Там, дзе нас чакае небыцьцё.
Гэта ў бойцы поўнасьцю сатруцца
Межы паміж сьмерцю і жыцьцём.

…Год міне, і сто гадоў, і дзьвесьце.
Нехта іншы выйдзе на той шлях.
І прад ім, як пыл, падыме вецер
Двуадзіны нескароны прах.

*  *  *
Прамяністым раем чыстым
сьніўся нам наш Край айчысты,
а прачнуліся: над Краем
сьцяг Люцыпара лунае.
Чорт ятрысты, дух нячысты
на сьвяты наш Край айчысты,
на Хрыстовы сьцяг з Пагоняй
ланцугі наклаў сягоньня.
Хоць свабода зруйнавана
і над намі здань тырана,
але верма: час настане —
духу тут яго ня стане!
Хутка мы ізноў разгорнем
волі сьцяг — штандар з Пагоняй,
Край сьвяты, наш край айчысты
мы ад нечысьці ачысьцім!

*  *  *
Засьвяціўся прыгожа вясновы дзянёк,
ды падуў раптам вецер з усходу:
неба хмарамі спрэс зацягнуў, прывалок
халадэчу на першыя ўсходы.
Дзень і ноч лупіць дождж,
па зямельцы б’е сьмерч,
разьвязло, не прайсьці, пуцявіны,
і усхліпы дажджу мне прынесьлі скрозь ноч
прычытаньне матулі-Радзімы:
«Гора, гора! Манкурты мяне прадалі.
Ці распраўлю калі свае крылы?
Прышлы люд з дапамогаю дзетак маіх
мне заўчасную рые магілу.
І ня дождж гэта. Не! Гэта сьлёзы мае,
крыўда, роспач зьнясіленай маці.
І ня воблакі, не! Спавівае мяне
чужароднае мулкае плацьце!»
Доўга слухаў я горкую прытчу дажджу,
грукат цемры у дзьверы і вокны,
дзікім болем у сэрцы сыноўнім адчуў —
адраджэньне пад мечам Дамокла.

*  *  *
...Змые пыл, жыватворным напоіць —
ажыве, расьцьвіце, усьміхнецца...
Неспадзеўкі раскажа пра тое,
што драмала і ў думках, і ў сэрцы.
Прынясе цёплым ветрам здалёку,
зь ператканых праменьнямі даляў,
бусьлянятак няўрымсьлівых клёкат,
перазвоны крынічных крышталяў,
шапаценьне вярбы, плёскат хвалі,
шолах лоз, асакі і чароту.
І трывогі аціхлі, апалі,
разам з рэхам апошніх грымотаў...
Прасьпявае зусім нечаканым,
дзень будзённы, як сьвята, расквеціць.
І зашэрхнуць, загояцца раны,
і ня будзе ўжо болю на сьвеце,
страт, нападаў, гвалтаў і боек,
ганьбы нават нязначных падманаў.
Неўпрыкметку пасохне благое,
і ачнецца амаль беззаганны
ціхі вечар пасьля навальніцы
над табой, над дарогай, над Краем.
Недзе чуў пра такое... Як сьніцца...
Што ж, бывае.

Ів
ан

 Т
ры

сь
ц
ен

ь

*  *  *
Па белым, па сьнезе — палоска крыві,
а можа пялёсткі хто ружы раскідаў.
Прыгожы, як кветка, і вечна жывы
сьцяг крыўскі, Вітоўтаў, Давыдаў.
Ён — сьведка далёкіх і значных падзей
у водблiсках вогненнай рыцарскай славы,
надзея для многіх мільёнаў людзей,
апора і сымбаль дзяржавы.
Булатам зьвінела, курэла зямля,
чужынцы ішлі, і баі не сьціхалі,
мэлёдыю бітвы ў руках каваля
ліцьвінам мячы засьпявалі.
«Са сьцягам сваім неўміручыя мы, —
казалі яны перад боем. —
Загіне хто з нас — шлях да раю прамы,
а вернецца — будзе героем».
Імклівай Пагоні ня сьцішыцца бег,
наш сьцяг у стагодзьдзях лунае,
прыродай штогод ачышчаецца сьнег,
а колеру кроў не мяняе.

Закахана і з надзеяй
Я гляджу дзяўчыне ўсьлед.
Спакваля я разумею —
Прыгажосьць ратуе сьвет!

*  *  *
Дожджык. Люд ідзе з работы.
Раптам бачу, быццам сон,
Пасярод вясновай слоты
Бел-чырвоны парасон.

У гуморы з той прычыны,
Нібы ведаю здавён,
Усьміхнуўся да дзяўчыны,
Што трымала парасон.

Ну якія, браце, гульні?
Проста сонейка ўзышло,
Сярод шэрасьці агульнай
Разьвіднела, расьсьвіло.

Хто мінае, але хтосьці
Паглядае ёй усьлед —
Не адменіць прыгажосьці
Ні пагроза, ні дэкрэт!

Бо яна прыйшла ня ў госьці —
Працаваць ёй тут і жыць,
І ня ў стане прыгажосьці
Цемрашал забараніць.

Дожджык скончыўся раптоўна,
Паглядзеў я наўздагон:
Не схаваўся над натоўпам
Незалежны парасон!

Не зьнявечаны зьнявагай,
Нібы сонейка ў руках,
Дзеўчына нясе з павагай
Бел-чырвоны-белы сьцяг.

бо
не газападобныя мы —
людзі:
цесна
будзе
двум
целам
ляжаці,
кахаці.
Не,
труна —
гэта не для мяне,
гэта для Езуса маці.
Дый
навошта мне
дом —
дамавіна тая,
калі памру я.
Не.
Калі памру я,
спаліце мяне,
крэмуйце мяне,
бо не хачу я,
каб праз стагодзьдзе
па мне прайшлі бульдозэры —
таго ня будзе!
Таму —
спаліце
мяне,
крэмуйце
мяне.
Няхай
я ператваруся
ў дым
чорны

*  *  *
Не,
я не памёр,
я проста ляжу
ў труне.
Я яе прымяраю
наяве і ў сьне.
У труне —
не ў турме,
пакуль яе века
не прыбіта цьвікамі,
пакуль не плюецца зямлі камякамі
рыдлёўка,
даданая нечымі спрытнымі рукамі.
Ляжу ў труне.
Не.
Я не памёр.
Я проста ляжу.
Я яе прымяраю.
Ды не,
яна ня надта ўтульная —
дамавіна мая.
Не раскінеш рукі,
лежачы ў ёй,
ушыркі вольна.
Не пачуеш гукі,
якімі пачынаецца дзень
зранку
павольна.
Дый
калі неўзабаве
захочаш прагнаць адзіноту,
ды адчуць дзявочага цела пяшчоту,
тое нязручна
будзе,

*  *  *
Чалавек ідзе па сваім жыцьці,
Несучы асьцярожна шалі
Сэрца, і раптам у забыцьці
Падае. Яму немінуча балюча,
Баліць душа і не ад мілосьці,
Косьці баляць меней.
У задуменьні чалавек
Кладзецца, дзе давядзецца,
Пляшка віна, яна дапамагае.
Ён кладзецца на падушку
З саломы ці ў абдоймы
Паветра ды пакрыёма адплывае
Ад цела свайго зьняможанага
І сьпіць субожана, адпачывае,
Не зважаючы ні на што. Ды душу,
Сябры мае, паверыць прашу,
Не ашукаеш, яна ўсё такая ж,
Баліць і баліць. Чалавек
Скружняецца ў водах сну
І апускаецца ў прадаўніну,
Апынуўшыся ў найглыбейшых
Глыбінях матулі. Цёмна,
Усе паснулі — чалавек сусьветным
Досьведам дзеліцца з досьвіткам.
І гэта ўжо ня тое, што
Раней было, я не магу болей
Знайсьці спакою
Той ласкавае ночы — болей
Нічога няма. Дарма шукаю.
Камень паветра падае на мяне
Ці гэта я,
Уміласьціўлены, падаю на яго?
Балюча, сябры мае, падаць вучыцца,
Балюча й гэтай ваўчыцы,

ды попел
шэры.
А потым
той прысак —
мой прысак —
няхай нясе Сож,
а там і Дняпро,
а далей я стану
морам Чорным.

*  *  *
Я не бываў ні ў Рыме, ні ў Парыжы,
І хто б пра веліч іх не гаварыў —
Мне мой узгорак,
Ад прыпёку рыжы,
З маленства вежай Эйфэлевай быў.

Гляджу на сьвет
Праз вокны роднай хаты,
І чутна мне,
Чым дыхае зямля.
У воку ўсё:
Агонь зары крылатай,
І плач старых,
І ўсьмешкі немаўлят.

Здаўна мне блізкі
Рык кароў на пашы,
Далёкі Месяц,
Што на ўсіх адзін.
Таксама бачу,
Што уладаў нашых
Рым не цярпеў бы
Болей трох гадзін.

Тут дабрадзеяў плойма зашаптала:
«Ня руш уладаў,
трынькай пра Парыж,
каб іх свая
кашуля не чапала,
іх не чапай,
бо без агню згарыш».

Сьцяг адмысловы
Вецер злосна хвошча...П

ер
ак

Што душою завецца нявінна,
Балюча —
Бесьперапынна. Я сьпяваю. Ці гэта
Плач? І ўсё ж наўзнач буду сьпяваць
Галасьней і галасьней
У несуцешнае скрусе
Песьню болю
Чалавека, які дадому вярнуўся,
Калі дома няма ўжо болей.

*  *  *
Ці дажынкі тут, ці недарод,
ці парлямэнт гамоніць, ці соймы,
пхнецца ранкам на працу народ,
едзе сумна, нібыта на бойню.
А пад вечар народ будзе піць,
смак «чарніла» падасца салодкім,
хто зь іх марыць, каб яхту купіць...
Яхту?.. Можа гумовую лодку?..

Вы зразумейце
Сорам мой і гнеў —
Сягоньня сам
Спалю сябе на плошчы,
Каб заўтра
Мой зямляк паразумнеў.

Ня буду жыць
Сьляпым віхлястым кротам,
Узгорак свой
Нікому я ня здам,
Мне без Айчыны —
Як пчале бяз сотаў,
Ці аднакрылай птушцы —
Без гнязда!

*  *  *
На мітынг трапіў я якраз
у той гарачы самы час,
калі разгон рабіў «спэцназ».
Вядома ж, як і іншым, мне
дубінкай лупцанулі па сьпіне.
Калі б ня даў адтуль я ходу,
пазнаў бы больш што пра свабоду.
А мітынгу таго арганізатары
свабоду пазнавалі ў ізалятары.

В
ол

*  *  *
Пакуль мы апошнія, нам загадана
не паміраць пад свабоды абломкамі,
вочы, дарогай сівой разьвязаныя,
неба асьлепіць ураньні аблокамі.
Новая лінія — шнар на далоні —
наканаваньне скасуе паснулае,
белыя рэкі вернуць з улоньня
нашае паза- ці проста мінулае.
Хай, зьведаўшы кошты,
яны не прачнуцца,
жыцьці падзеляць на кадры адзьнятыя,
спаліўшы паперу, радкі застануцца,
вечным гранітам нябёсаў прынятыя.

*  *  *
Я шукаю цябе, я шукаю цябе...
Толькі рэшткі знаходжу на ўзбоччы дарог...
Адышла ты ў нябыт? Хто цябе не зьбярог?
Маё сэрца сьцінае і смутак, і жаль,
а наўкол каршуны правяць жудасны баль...
Дзе ж знайсьці мне твой сьлед, радзіма мая?
Туманамі чужымі пакрыта зямля,
тваім лёсам ілжывыя правяць сыны,
прыдрамала, магчыма, і сьніш цяпер сны
пра сыноў беларускіх, дачок сінявокіх,
пра чыстае неба над полем шырокім,
пра дзетак шчасьлівых, заможных дзядоў,
дзе на мове тваёй так шмат галасоў,
дзе праца і песьні твой гонар куюць,
дзе сьцяг беражліва адвечны нясуць,
дзе хлопец вясковы пад знакам Пагоні
твае сьцеражэ падасьпелыя гоні.
Ты адклікнісь, радзіма мая,
тваё сьветлае ў сэрцы нашу я імя,
голас рэхам ляціць па палях і лясах...
У якіх у выгнаньні блукаеш краях?..
Адшукаю цябе. Адшукаю цябе!

Та

а 
Ц
ьв
ір
ка

*  *  *
На золаку па лузе-дыване
зьбіраю водар зёлак самы першы,
як хораша, як лёгка зараз мне,
пачуцьці, бы расінкі, сыплю ў верш я.
У спадарожніцах — трывога дзень у дзень,
і крыўда — у сяброўках — не адбіцца,
каб не пакутаваць, блукаць, як цень,
я вершам паспрабую падлячыцца.
Аднабаковасьць, шэрасьць ад быцьця
і, як бальзам гаючы думкам, справам, —
мой верш, наіўны часам, як дзіця,
а то свабодны, ўпэўнены і сталы.

апраменьваньня не паменела
яно засталося

як гэтага можна было б чакаць ад сусьвету
плоскага

((чаго табе не стае?))

((альбо)) толькі ў некалькі квадратных мэтраў
сьцяны

хай цябе не заслоніць яна
ад чалавечае ўсёбезаглядлівасьці не ў

прымусе

за свабоду людзей у Беларусі

Э
л
із

эт

ан

*  *  *
ты прапануеш занадта мізэрныя меры
супроць забруджанага фону апраменьваньня

каб дакладна сьцерці ўражаньне
на доўгі час ад хваробы
але яны як слабыя лекі
раструшчаныя жыцьцёвыя спробы

нягледзячы на вогненны гарачы клубок
халодны ў голада суп надзённы
ты кажаш даступліва што сэрца

саступлівае
ды страх электронны разыходзіцца хутка
як чутка аб інфляцыі

пярэчлівасьць сябе ахоўвае сама
гэтым часам выйсьця сьвятлу няма

супроць

зноў і зноў не пакінуўшы ценю
белае мігценьне рассыпана нікому

ня бачнае

ты кажаш што сёньня прыборамі
вымяраецца чорнае гора
і толькі ў вымярэньні пачуцьцяў
адбываюцца малашкальныя адхіленьні

затое і тут і там намеры

супакоіць зьнявер’е

ня толькі страх працу пасылаў сюды
каб выдаляць цяжкія сьляды няшчасьця

*  *  *
Ня проста верыць нам ва ўсеагульнасьць мужнай
справы,
то бок у непадлегласьць нашае з табой дзяржавы,
стварылася такая ажно сытуацыя,
што на малекулы растрэсваецца нацыя.

Калі не перамрэм паадзіночку — створым рай,
ў якім, калі ня хочаш вольным жыць, то памірай.
Надзея ёсьць, што аб’яднаемся ў агульнай справе,
што будзем жыць калісьці ў вольнай, у сваёй
дзяржаве.

Л
іл
я 
М
ял

еш
ка

*  *  *
Няма каляін, утравела дарога,
вятрыска ліхі зло на вёскі пагнаў,
на весьніц абдымкі, на ходнікі траў,
на шчырыя ўсьмешкі шчарбатых парогаў.
Цямнеюць падстрэшшы каморак і сенцаў,
слабеюць правіслыя паскі платоў,
і локці варотаў, і вочы акенцаў,
і плечы гарышчаў, і жылы дратоў.
Сьціскае жытло запусьценьне, як краты,
ні дзеці, ні ўнукі ня едуць сюды,
буяюць наўкола кусты лебяды,
чарнеюць ад гора асеўшыя хаты.
Пакорна маўчаць, дапамогі ня просяць,
я ведаю, горкі іх лёс не міне:
спачатку бяз радыё абезгалосяць,
а потым асьлепнуць бязь лямпы ў акне.

*  *  *
Выбег ты із шэрых туманаў,
спыніўся,
фыркаючы ды азіраючы навакольле,
нібы шукаючы дзікім паглядам
таго, хто павінен сядзець на табе ды
ў бокі балюча прышпорваць.

Са спалоханай радасьцю ўцягваеш
ты ноздрамі водар крыві...
Няўжо вольны я? — думаеш. —
Сяброўская куля з варожае стрэльбы нарэшце
дала мне свабоду. Так проста!

Заіржаў ды шалёным галёпам
ты зьнік у тумане лесу начнога.
Конь бязь вершніка.
Сымбаль падманнай свабоды.

А
л
ьд

он

*  *  *
Гадоў можа дзесяць таму, ці то болей,
ня спалася ноччу ад суму, ад болю,
гартала я зборнік бяссоннай душы, —
як раптам далёкі ваш голас ажыў.
Было ў ім усё: спадзяваньне, каханьне,
і шчырая споведзь, і радасьць жыцьця.
Пазнала сваё ад чужбіны вяртаньне,
бо быў у тых вершах радок адкрыцьця.
І мне ўжо убачыўся лес у сумётах,
і вашай лямпады сьвятло угары,
да раніцы сьветлай — работа, работа,
як быццам на вогнішчы сэрца гарыць.
Гарэла душа і плыла за аблокі,
а потым зьнясілена падала ніц,
і чуўся ваш голас такі адзінокі,
праўдзівы і моцны ад родных крыніц.
Шчасьлівых паэтаў сустрэнеш нячаста,
я знаю, няпраўдай ня трэба грашыць,
няхай тое полымя ваша ня згасьне,
што Бог запаліў у бяссоннай душы.

*  *  *
І ўзыдзе прыгажосьць
над горадам і сьветам,
над попелам і жарсьцю,
над верай і сумненьнем.
І ўсе раптоўныя «няўжо»
зьнямеюць перад гэтай ласкай
і аддадуць яе вяршыням
кароткі момант разуменьня.

І спраўдзіцца твой знак
наконт лагодных рухаў,
наконт ашчадных словаў
над сіняю прасторай.
І гэта будзе так,
як вольных сэрцаў грукат,
упэўнены, як сьмех
і як палёт кандора.

М

*  *  *
Тонкім лісточкам з праслойкаю сала
лустачку хлеба, як сьцяг, накрывала,
тут жа газэта каля бутэрброда:
мо «Наша Слова» ці «Наша Свабода»?
Побач з паліцай, дзе пляшка, кілішкі,
здымак вісіць — Багушэвіч Францішак.
Чырвань узьнікла на белай шпалеры —
сонца адбітак... Тут рыпнулі дзьверы...
Мокры ад поту і з гучным дыханьнем,
бачна па твары, што зьдзейсьніў жаданьне,
хлопец паціху здымае кашулю,
крывападцёк плечы раптам адчулі...
Горад начную скідае дрымоту,
брук выдае міліцэйскія боты.
Хто ж іх ураньні пазбавіў спачыну?
Комін вышэзны таму ёсьць прычынай,
бельлю палотнішча ўверсе лунае,
быццам бы кроў там на ім выступае...
Дзень пачынаўся сьвяточным настроем,
воля пакуль была толькі у мроях.

*  *  *
Было напачатку слова,
І слова было ў Бога,
І словам тым адмысловым
Бог надзяліў нямога.

Нямы, атрымаўшы слова,
Пачаў прамаўляць да сьвету
Няўклюдна і дэбілова,
А горай за ўсё — бяз мэты.

Доўга Ўсявышні слухаў,
Песьціў надзею й веру,
І ў спадзяваньні руху
Даў траскуну паперы.

Траскун, ухапіўшы пёрка,
Прамовы лупіў у стосы.
Але, што найболей горка:
Паклёпы стругаў і даносы.

Доўга ў шляхох імглістых
Чакаў Усявышні згоды,
І вымысьліў палеміста
Ды даў яму сьвет свабоды.

А той пайшоў па галовах,
Лашчыў і сек з парогу…
У Бога было тое слова?
Дык вернем жа слова Богу…

*  *  *
Калі б вольнымі мы былі,
мы любілі б сябе, плянэту нашую ды адно
аднаго —

калі б мы не былі пад’ярэмлены
тым, што думаюць іншыя й чаму нас іншыя
вучаць верыць,
калі б не баяліся мы свае недахопы ведаць
і змагацца за тое, каб іх пазбыцца,
калі б не былі такімі няўпэўненымі, каб верыць
хлусьні патуральнай тых, хто корчыць зь сябе
нашых лідэраў,
калі б ня трапілі ў пастку памкненьняў таму,
чым валодаць ня можам
і не згубілі б здольнасьці шанаваць тое,
што маем,

калі б мы толькі не рэагавалі на ўсё адрознае
ад таго,
што ўмушчыла нас чакаць, як нейкае войска
захопцаў,
і нашыя прыгнятальнікі быццам бы насамрэч
тыя самыя абаронцы, якімі прыкідваюцца —

і калі б мы толькі пераконвалі сябе
ад страху перад тым, што нам давялося б зрабіць,
каб дазволіць сабе даведацца праўду —
што нас не падуладзіла й не паярэміла тое,
што валадарыць над намі й нас паярэмлівае.


